
Pantun Menuntut Ilmu 

 

Pergi melancong dengan kereta, 
Sesat jalan terlupa peta, 
Ilmu ini ibarat pelita, 
Bakal menerangi kehidupan kita. 
 
Pagi Ahad ke pasar tamu, 
Pergi membeli kain kapas, 
Jika hidup tanpa ilmu, 
Ibarat belayar tanpa kompas. 
 
Orang berprinsip pendiriannya teguh, 
Bila berbicara semua terpana, 
Tuntut ilmu bersungguh-sungguh, 
Agar hidup tidak merana. 
 
Cerana sirih peninggalan Mak Iti, 
Cerana datang dari Sipadan, 
Ajaran guru tersemat di hati, 
Hingga nyawa bercerai dari badan 
 
Sedap sungguh gulai keladi, 
Makan bersama pucuk kaduk, 
Adat berilmu resmi padi, 
Makin berisi makin tunduk. 

